
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 2450 27-10-2026-ല്‍ മറുപടിയ്ക്ക്

മദ്യനയത്തില്‍ വരുത്തിയ മാറ്റങ്ങള്‍

ചോദ്യം ഉന്നയിച്ച അംഗങ്ങൾ

ശ്രീ. പി. മമ്മിക്കുട്ടി

മറുപടി നൽകിയ മന്ത്രി

ശ്രീ. എം. ലിജു

(സഹകരണ-എക്സൈസ് വകുപ്പ് മന്ത്രി)

(എ)  നിലവിലെ മദ്യനയത്തില്‍ മുന്‍ സര്‍ക്കാരിന്റെ കാലയളവിലെ മദ്യനയത്തെ അപേക്ഷിച്ച്

വരുത്തിയ മാറ്റങ്ങള്‍ എന്തൊക്കെയാണ്; വിശദമാക്കാമോ;

മറുപടി: ഈ സർക്കാർ അധികാരത്തിൽ വന്ന ശേഷം മദ്യനയം പ്രഖ്യാപിച്ചിട്ടില്ല. പുതിയ മദ്യനയം

രൂപീകരിക്കുന്നതുമായി ബന്ധപ്പെട്ട് സാമൂഹിക സംഘടനകൾ, മദ്യവിരുദ്ധ സംഘടനകൾ,

ലഹരിവിരുദ്ധ പ്രവർത്തനങ്ങളിൽ ഏർപ്പെട്ടിരിക്കുന്ന സംഘടനകൾ, തൊഴിലാളി സംഘടനകൾ,

വിദേശ മദ്യവ്യവസായ മേഖലയിലെ വിവിധ സംഘടനകൾ, മറ്റ് ബന്ധപ്പെട്ട സംഘടനകൾ

എന്നിവരുമായി യോഗങ്ങൾ ചേരുകയും അവരിൽ നിന്ന് ലഭിച്ച അഭിപ്രായങ്ങളും നിർദ്ദേശങ്ങളും

പരിഗണിച്ച് ടൂറിസം, പൊതുജനാരോഗ്യം, തൊഴിലാളി ക്ഷേമം, സാമൂഹികക്ഷേമം തുടങ്ങിയവയ്ക്ക്

മുൻഗണന നൽകി പുതിയ മദ്യനയം രൂപീകരിക്കുന്നതിനുള്ള നടപടികൾ തുടർന്ന് വരികയാണ്.

(ബി)  കഴിഞ്ഞ അഞ്ചുവര്‍ഷത്തിനിടെ (2021-2026) എത്ര മയക്കുമരുന്നു കേസുകള്‍ എക‍്സൈസ്

വകുപ്പ് രജിസ്റ്റര്‍ ചെയ്തിട്ടുണ്ട്; എണ്ണം തിരിച്ച് ലഭ്യമാക്കാമോ ; മയക്കുമരുന്നുകളുടെ ഇനവും

വിശദമാക്കാമോ;

മറുപടി: കഴിഞ്ഞ അഞ്ചുവര്‍ഷത്തിനിടെ (2021-2026) എക‍്സൈസ് വകുപ്പ് രജിസ്റ്റര്‍ ചെയ്ത

മയക്കുമരുന്ന് കേസുകളുടെ കണക്കും മയക്കു മരുന്നുകളുടെ ഇനവും അനുബന്ധമായി ചേര്‍ക്കുന്നു.

(സി)  ലഹരി മരുന്ന് വിതരണത്തിന്റെ ഉറവിടങ്ങളെയും പ്രധാന വിതരണ ശൃംഖലകളെയും

കണ്ടെത്താന്‍ എക‍്സൈസ് വകുപ്പ് എത്ര അന്വേഷണങ്ങൾ നടത്തിയിട്ടുണ്ട്; കണ്ടെത്തിയവ

എത്രയാണ്; വിശദമാക്കാമോ?

മറുപടി: 2016-2026 കാലയളവിൽ സ്മാൾ, മീഡിയം, കൊമേഴ്സ്യൽ വിഭാഗത്തിൽപ്പെട്ട 43,579

എൻ.ഡി.പി.എസ്. കേസുകൾ രജിസ്റ്റർ ചെയ്തിട്ടുണ്ട്. ആയതിൽ 9150 കേസുകളിൽ ലഹരി മരുന്ന്

വിതരണത്തിന്റെ ഉറവിടവും പ്രധാന വിതരണ ശൃംഖലകളും കണ്ടെത്തുന്നതിനുള്ള അന്വേഷണങ്ങൾ

നടത്തുകയും 15 കേസുകളിൽ പ്രധാന പ്രതികളെ കണ്ടെത്തി തുടർ നടപടികൾ സ്വീകരിക്കുകയും

ചെയ്തിട്ടുണ്ട്.

